
SUĠĠERIMENTI 

Il-Kumitat għal-Libertajiet Ċivili, il-Ġustizzja u l-Intern jistieden lill-Kumitat għall-Kontroll 

tal-Baġit, bħala l-kumitat responsabbli, biex jinkorpora s-suġġerimenti li ġejjin fil-mozzjoni 

għal riżoluzzjoni tiegħu: 

1. Jilqa' l-konklużjonijiet tal-Qorti tal-Awdituri li l-kontijiet annwali tal-Frontex 

jippreżentaw b'mod ġust, fl-aspetti materjali kollha, il-pożizzjoni finanzjarja tagħha 

fil-31 ta' Diċembru 2011 u r-riżultati tal-operazzjonijiet tagħha u tal-likwidità tagħha 

għas-sena li ntemmet, u li t-tranżazzjonijiet sottostanti għall-kontijiet annwali tal-

Frontex għas-sena finanzjarja 2011 huma legali u regolari fl-aspetti materjali kollha; 

2. Jinnota li l-baġit finali tal-Frontex ammonta għal EUR 118 187 000 għas-sena 

finanzjarja 2011, li minnhom l-Unjoni kkontribwiet total ta’ EUR 111 000 000; 

josserva li f’termini ta’ approprjazzjonijiet imħallsa, ir-rata ta’ eżekuzzjoni tal-Frontex 

hija ta’ 96 % taħt l-Intestatura 1(Infiq għall-persunal), 74 % taħt l-Intestatura 2 (Infiq 

amministrattiv) u 58 % taħt l-Intestatura 3 (Infiq operazzjonali); 

  

3.  Jinnota l-ammont għoli ta' riporti, li l-Qorti tal-Awdituri tikkwalifika fir-rapport 

tagħha bħala "eċċessivi"; jinnota t-tweġiba tal-Frontex fejn indikat il-wasla ta' parti 

kbira ta' fondi addizzjonali, li jammontaw għal EUR 31,8 Miljun, biss tard 

f'Ottubru 2011; jirrikonoxxi li l-fatt li fondi addizzjonali ta' volum daqstant kbir saru 

disponibbli relattivament tard fis-sena joħloq fil-fatt sfida għall-ġestjoni baġitarja; 

jifhem li l-Frontex hija aġenzija operattiva u l-implimentazzjoni tal-ippjanar tal-baġit 

tagħha jiddependi ħafna fuq fatturi esterni, pereżempju r-reazzjonijiet meħtieġa dwar 

żviluppi eċċezzjonali; 

4. Jistieden lill-Frontex tkompli ssaħħaħ il-monitoraġġ ta' operazzjonijiet konġunti; 

jinnota l-kumment tal-Qorti tal-Awdituri li "għalkemm twettaq kontrolli raġonevoli, 

[hija] normalment ma titlobx dokumentazzjoni ta' appoġġ li tindirizza r-riskju ta' nfiq 

ineliġibbli"; jilqa' t-tweġiba tal-Frontex li minn Jannar 2012 il-Frontex bdiet titlob 

dokumenti ta' appoġġ "għall-maġġoranza tal-ispejjeż f'operazzjonijiet konġunti ta' 

ritorn" u fir-rigward ta' talbiet ta' għotjiet oħra dokumentazzjoni ta' appoġġ "fil-każ ta' 

diskrepanzi li nstabu fid-dikjarazzjonijiet finanzjarji finali"; iqis li d-dokumenti ta' 

appoġġ għandhom jintalbu bħala kwistjoni ta’ prinċipju; jilqa' d-dikjarazzjoni tal-

implimentazzjoni ta' kontrolli ex-ante sa Settembru 2012; 

5. Jinnota r-rimarki tal-Qorti tal-Awdituri fir-rigward tad-dgħufijiet tal-ġestjoni tal-assi 

fissi kif ukoll il-validazzjoni tard tas-sistema ta' kontabilità; jilqa' t-tweġiba tal-Frontex 

li "bdiet il-validazzjoni tas-Sistema tal-Kontabilità fl-ewwel kwart tal-2012 u se 

tiffinalizzaha sa Settembru 2012"; jistieden lill-Frontex tkompli ttejjeb il-ġestjoni 

tagħha u tinnotifika lill-awtorità ta' kwittanza bl-introduzzjoni ta' proċeduri għad-

disponiment ta' assi fissi u l-kumpilazzjoni ta’ inventarji kompluti; 

6. Jilqa’ l-fatt li f’Marzu 2011, il-Frontex iffinalizzat b’suċċess l-ewwel Operazzjoni ta’ 

Tim ta’ Intervent Rapidu fil-Fruntieri; 

7. B’mod ġenerali jistieden lill-Qorti tal-Awdituri tiffoka aktar fuq l-awditjar tal-ġestjoni 



 

PE500.657v02-00 4/5 AD\927989MT.doc 

MT 

finanzjarja soda tal-Frontex, jiġifieri l-ekonomija, l-effiċjenza u l-effikaċja li biha 

Frontex użat l-approprjazzjonijiet tagħha biex twettaq ir-responsabbiltajiet tagħha. 

